
Ю нянез по-боевому 
октоно-калтоно

Районысь колхозъёсын ю октон- 
калтон ужъёс али пӧсь дырын. Кол- 
хозъёеын аранлэн ог-кӧня ке нуналъ- 
ёсыз ӵоже туннэ нуналлы ӟег 3951 
гектарлэсь но мултзсэн октэмын-кал- 
тэмыЕ, яровойёс но бобовойёс — 
101, етӥн — 294 гектар вылысь 
ишкемын. Нош тани таӵе колхозъёс, 
кылсярысь, „Чайка“ , <Красная звез- 
да> (Ключевской седьсовет), 16 ав- 
густэ ик ӟег аранэз быдэстӥ.зы. Али та 
колхозъёсысь вань ужась кужым етйн 

I но йыды октон-калтон вылэ куштэ- 
1^мын.

Октон-калтонлэн нырысетӥ пуналъ- 
|Ресы з адӟытӥзы, что асьмелэн колхозъ- 

ёсмы уборочной ужъёс азелы урод ӧз 
дасяеькелэ. Стахановецъёслэн армизы, 
кудйз нормаоссэ одйг но ӝыны, кык 
поллы Оыдэсъя, котькуд нунвлэн бу 
дэ. Парзинской сельсоветысь, „Звезда“ 
колхозысь арась К. Буднна эш нунал- 
мысь ӟег быдэн 0,25-0,26 гектар 
ара, нош нормаез 0,15 гектар. Коть- 
куд нувал сётэм пормазэс вутто 150 
процентлэсь но мултэе Лудошурской 
сельсоветысь, „Вторая пятилетка" 
сельхозартельысь членъёс 3. Байкузи- 
на но Т. Завалина эшъёс. Аслаз ар- 
лыдыз вылэ учкытэк Марфа Федоров- 
на Ананьина (Качкашурской сельсо- 
ветысь, Киров нимо колхоз) аранлэн 
нырысетй нунадъёсысеныз нормазэ 
мултэсэн быдэсъя. Аранын урод уг 
ужало машинистъёс Е. Главатских эш 
(Ключевской сельсоветысь, «Комму- 
нар> колхоз но Е. Ельцов эш (со 
сельсоветысь ик, „Чайка“ колхоз); 
Ключевской сельсоветысь ик, ♦Ленин 
сюрес> нимо колхозысь —  М. но Н. 
Невоетруевъёе.

О к т о н к а л т о н  у ж  
мод ортчоз зшшо но ӝоглыко 
темпъёсын, талэсь азьвыл сярысь 

■ но. Партилэн но правительетволэн 
ӧтемзы „котькудйзлы ужано кык 
мурт, куинь мурт понна“ —мед луоз 
боевой лозунген котькуд колхозник- 
лы. Тани, ма вера, колхозница Н. Во- 
рончихина эш («Ударникэ колхоз); 
„Фабрикаосын но заводъёсын рабочий- 
ёс фронтэ мынэм муртъёсты вошто, 
трос станокъёс бордын быдэн 13-16 
час ужало..Мон но озьы ик аслэсь- 
тым гинэ нормаме тырмытыса уг дуг- 
дйськы, ужасько на нормазэ картэ 
лэсь, кудйз Гитлерлэн виресь бандае- 
ныз жугиеьке". Луд вылын пеймыты- 
сен ужано— тае куре али Родина. 
Ужаны кулэ озьы, кызьы ужало Еач- 
кашурской сельсоветысь, „Большевик“ 
колхозлэн кыктэтй бригадаысьтыз ка- 
лыкез, кытын котькудйз аран норма- 
оссэс мудтэсэн б ы д э е ъ я .  Та 
сельсоветысь ик „Ударник“ колхозлэн

ДЕЙСТВУЩ ОЙ КРЯСНОЙ ЯРМИЯ

арасез Александра Игнатьевна Ворон- 
чихина нуналаз 6 трудодень ужа.

В а н ь  о к т о  н-кадтон ма 
шйнаосты пуктоно араны, соосын ор- 
ганизовать кароно сутка ӵоже вап- 
ёсты воштылыса ужанэз, та машинао- 
сын ужано нимаз висъям муртъёсты 
вошъяса. Таин ӵош ик одйг минут- 
лы но ӧвӧд вунэтоно сое, что арам 
ю машина бӧреьы ик культое кертты- 
лэмын но кабапэ тыремын мед луоз.

Н 0 к ы 3 ь ы но уг яра 
бере кельтыны ю октон-калтон- 
лзсь кутсаськонэз. Юэз кутсано 
октон-калтон бӧрсьы ик. Кутсаськон 
машинаос мед ужалозы аккуратно дуг- 
дылытэк, суткаяз 20 часлэсь ичи ме- 
дам ужалэ. Асьме районын умой кут- 
саськон мынэ Клгочевской сельсове- 
тысь „Чагыр“ но ^Коммунар> кол- 
хозъёсын, Ураковской сельсоветысь, 
Озегвай колхозын. Тодыса улоно, что 
кутсаськонэз бере кельтыса государ- 
стволы нянь сётон ӝегалоз, тысь чи- 
гыса ышоз (нош со али дыре Родина 
азьын бадӟым урод уж дэсьтэм луэ), 
колхозъёсын кивалтйсьёслы кутсась- 
кон ужез по боевому, по-стахановски 
тупатыны кулэ.

Нырысетй—кутсам тысез — 
г о с у д а р с т в о л ы !  Котькуд 
н у н а д э з ,  к о т ь к у д  
часэз умой использовать кароео госу- 
дарство азьын обязательствооеты ды- 
рызлэсь ааьло но самой умой ӟечлы- 
кен быдэстон ужын. Али ик котькуд 
колхозын ю-тысез ворттыны нимысь- 
тыз транспортной бригадаосты кыл- 
дытъяно но соосты нокыӵе музон 
ужъёсы ыстылыны кулэ ӧвӧл.

Асьме странаысь котькуд гражда- 
нинлэн нырысь обязанностез—народ- 
ной ваньбурез возъман но утялтон. 
Тушмон подлой. Аслаз ядовитой йыр- 
куреныз со котьмарлы но способной. 
Шпионъёс но диверсантъёс вмено та- 
тын—мур тылын— кодхозной ю-нянез 
отравлять но сутыны туртскылозы 
Уй но нунал сак луоно. Одйг фа- 
шистской гадина но асьме няньмы 
доры лыктыны медам быгаты. Бусыос 
вылын, кабанъёс дорын, тракторъёс- 
лэн сылылон интыосазы, колхозной 
зереохранили1цеос дорын организовать 
кароно постоянной дежурствоос но 
отын кулэо противопожарной тйрлыкъ- 
ёе дасямын луыны кулэ.

Асьме колхозникъёсмылэн стаха- 
новской уженызы узыр урожайлэн 
одйг тысез но уз ьшы. Фашизмез 
бойын асьме валыкмы пазьгоз. Ми 
солы кыкполэс удар лэсьтомы — 
фронтын н0'Тылын но. Асьме калык, 
великой отечественной войнае фашизмлы 
пумит ӝутскыса—коричневой чумаез 
нуллйсьёсты— вормоз.

. 1

Старшой лейтенант И. Л. Суслэв очередной боевой вылет азьын 
летчик'ёсты инструктировать каре.

Суслов эшлэн звеноез тушмӧнлэсь аэродромзэ но троссэ воен- 
ной об‘ект‘ёссэ быдтйз.

ТЯСС-лэн фотохроникаез.

8

Граница сьорын
Германской армил?н 

ыштон^ёсыз

Каирской корреспондентэз Юяайтед 
Нресслэн агентствоез ивортэ, что 
Балканысь Турцие вуэм муртъёслэн 
верамзыя СС(5Р-лы пумит войнаын 
али дыре Германилэн 1.500 сюрс- 
лэсь но трос муртэз быремын но 
сӧсыртэмын ни.

Анкарской корреспондент та агент- 
ствоысь ик гожтэ, что, америванецъ- 
ёслэн верамзыя, кудъёсыз Румыниысь 
лыктэмын, румынской армня ыштйз 
ни 33 сюрс виемен но 10().000 
сӧсырмемен. Нленнойёсын ышем лыд- 
зы тодымтэ. Сое лыдъяса, что не- 
мецъёс восточной фронтын румынъёс 
сярысь, дас пол трос лыдын войско- 
оссас жугиськыто, валамон луэ, кыӵе 
бадӟым ыштонъёсыз германской вой- 
скаослэн фронтын. Немецъёс асьсэдэсь 
трос калывсылэсь быреивэс ватыны 
понна раненойёсты туж троссэ уйёсы 
нулло баржаосын Дунай шур кузя.

(ТАСС).

СОВЕТСКОЙ ИНФОРМБЮРОЛЭСЬ
(14 августэ ӝ ы т  ивортонысь)

14 августэ асьме войскаосмы про- 
тивникен лек жугиоьконъёс нуизы 
быдэс фронтын—-Ледовитой океаны- 
сен Черйой море доро?ь.

Южной направленйын асьме вой- 
скаос Еировоград но Нервомайск го- 
родъёсты кельтйзы,

Асьме авиацйя наземной войскао- 
сын взаимодействиын противниклэн

войскаосыз вылэ ударёс дэсьтылйз но 
солэн аэродромъёсысьтыз авиацизэ 
быдтйз.

13 августэ омырын жугиськоеын 
противниклэн 74 еамолетэз быдтэмын 
Асьме ыштонъёс—27 самолет.

Балтийской мореын асьме кораблен 
одӥг немецкой подводной додкавыйы 
тэмын.

15 августэ ӝ ы т  ивортонысь
15 августэ асьмелэн войскаосмы 

противник пумитэ быдэс фронтлэн 
кузьдалаезъя кужмо жугиськонъёсты 
нуизы.

Асьмелэн авиацимы наземной
войскаосын взаимодействиын ударъёс 
лэсьтылӥз противникдэн войскаосыз

вылэ но атаковать кариз солэн аэро- 
дромъёеысьтыз авиацизэ. Нелолной
даннойёсъя 15 августэ воздушной 
бойёеын противниклэн 21 самолетэз 
уськытэмын, асьмелэн ыштонъёсмы—  

11 самолет.

Норвегиын волнениос

Стокгольм. «Свенса дагбладет“  
газет ивортэ, что кеиалась ӧвӧд 
Берген дорын настоя1цой народной 
восстание ортчиз шуыса. Населеяне 
германской солдатъёс пумит демонст- 
рация организовать кариз но Хокона 
королез чествовать кариз. БергенАюь 
лыктэм полиция кошкыны мылкыд 
карисыэм домонстрантъёс вылэ куӵкиз. 
Демонетрацилэн 70 котыр участникъ- 
ёсыз концентрацйонной лагере келя- 
мын вал.

Тронхеймын германекой Солдатъёсды 
пумит мынӥсь демонстрациос 
трос лыдый" норвежецъёс арестовать 
каремын. (ТАССУ

Коньдонэз—обороналы
Советской калык аслэсьтыз вань 

кужымзэ фащизмез ӝог быдтон пон- 
на люка, Асьме кадыклэн кадь пат- 
риотизм ноку историын ӧй на вал. 
Асьме калыкдэн ипициативаезъя стра- 
налэн оборонаезлэн кужмо фондэз 
кылдйз, заемлы гожкем суммаез ты- 
рон срокез кык поллы ичиёмиз. Кол- 
хозникъёс дырызлэсь азьвыл государ- 
ствоен вань тырйськонъёсынызы рас- 
читаться карыськизы. Нимысьтыз ве- 
рано луэ Азамаевской сельсоветысь, 
Иолитотдел нимо колхозэз, Ураков- 
ской сельсоветысь, «Ераспая горка> 
колхозэз, Сепычевской сельсоветысь,

Просиект но Усть-Пусошур колхозъ 
ёсты, Еожильской сельсоветысь, «Ве“ 
нера» но <Луч» колхозъёсты, Лудо 
шурской сельсоветысь, „Выль улов“ » 
„Ерасный Кареовай“  но мукетъёссэ — 
таос заемъя тырмымон лыдъяськизы 
но мукет тыронъёсъя азинлыко бы- 
дэсъяло.

Аеьмелэн колхозникъёсмы верало: 
„Государстволы коньдон кулэ. Озьы 
бере— кулэ сое сётыны. Асьмелэн 
котькуд манетмы—тушмонлы шуккет. 
Асьме манетъёсмылэсь музъем выдысь 
со быроз.

П. Гулин.

15-тй августысен 16 августлы  уин

Немецкой самолетъёслэн Москва вылэ налет 
лэсьтыкы быгатымтээы

15 тй августысен 16-гй августлы 
уин немецкой самолетъёслэн пичиль- 
тык группаез Москва вылэ налет 
лэсьтыны туртскиз но аеьме зенит-

чикъёслэн заградительной тылынызы 

но ночной истребительёсын Москвалы 

кыдёкысен уллямын вал.

т т п м м и и г

ФАШИСТСКОЙ КОЛОЙНДЕЗ п д з ь го н
Р. районын фронтлэн одйгаз уча- 

стоказ асьме бомбардировщнкъёс, 
танкъёс, артиллерия но стрелковой 
подразделениос ӵошен действовать ка- 
рыса, фашистекой танкъёслэсь бад- 
Ӟым коллонназэс пазьгизы.

Жугяськем инты немецкой машина- 
ослы ба.дӟым шайлы пӧрмиз. 10 кило- 
метр кемын шоесе вылтй но урдэсъ- 
ёсытйз солэн, сюрес дуртй нюлэськын 
но матысь гуртъёслэн сюресъёссы 
вылын, тушмонлэн пушкытъям но 
быдтэм танкъёсыз дошъяськизы. Не- 
мецъёс татын сюэн тавкъёс но броне- 
машинаос ыштйзы.

Та жугиськонъёсын Морозов эшен 
командовать карем улсын авиацион- 
ной подразделениезлэн летчикъёсыз 
т у ж г  0 с отличиться кариськизы. 
Соос трос нуналъёс ӵоже немецъёс- 
лэсь танкъёссэс меӵак бомбить кары- 
дӥзы. Нырысь налётын ик советской 
бомбардировщиБъёс пазьгизы азьвет

Испаниын партизанской 
движение

«Рейнольдс ньюс» газетлэн ивор- 
тэмезъя, 10.000 повстанецъёс сяна, 
кудъёсыз Астуриын вооружить ка- 
ремын пулеметъёсын, мортиръёсын, 
винтовкаосын но мукет пӧртэм ору- 
жиосын. Бадӟым партнзанской отрядъ- 
ёс уж нуо Галисияын, Леонын но 
Андалузиын. Алигес Мадридын луш- 
кемен вӧлмытъямын вал „Мундо об- 
реро“  подпольной газет"но егитъёслэн 
газетъёссы „Хувентуд роха“ . Барсе- 
лонаын сюрсэн антфиашистской лис- 
товкаос вӧлдэмын.

лйсь танкез но колонналэсь стройзэ 
тйязы. Собере выльысь но выльысь 
тушмон вылэ лобӟылйзы, солэсь горю- 
чойзэ но боеприпассэ быдтылйзы. 
Татчы вуизы но жугиськыны кутски- 
зы аеьме танкъёс но артилдерня 

Асьме летчйкъёс туж урод инкуазь 
дыръя лобазы. Соос цедь доры туш' 
монлэн зеннтчикъёсызлэн сильтӧло за 
градительной тылзы р э  пырылйзы, 
фашистской истребительёсын жугись- 
кылйзы. Нокыӵе секытъёс но кыш- 
кытъёс асьме родиналэсь кышкасьтэм 
соколъёСсэ ӧз быгаты дугдытыны. 
Гендельман, Будин, Есфкенов, Жуков, 
Моисеенко, Пасечный но мукетъёсыз 
летчикъёс оскыса нуизы асьсэлэсь са- 
молетъёссэс танкъёс вылэ. Штурмапъ- 
ёс меӵак цель вылэ бомба куязы. 
Туж умой ужазы стрелокъёс-радистъ- 
ёс Мыльников, Караныхин, Викулов, 
но Дмитриенко эшъёс.

Гитлер косэ Бопгариез 
СССР-лы лумит войнае 

пыриськыны
Б е р н .  Т а т ч ы  в у э м  

сведениоеъя, Гермаеия Болгарской 
правительствоез косэ Восточной фрон- 
тэ кык болгарской дивизия ыстыны. 
Германилэн та косэмаз чзкламын со 
верам дивизиосты тужгвс но „оскы- 
мон“  солдатъёсын ук1)млектовать ка- 
рыны. Болгарской дивизиос фронтэ 
келямын луыны кулэ люкам доброво- 
лецъёсты ыстэм .улсын.

Вань сыӵе сведениос, что болгар- 
ской правйтельство та куронлы ответ 
сётымтэ на, пе, Гитлерез оскытыны 
турттыса, что войнае активно фор- 
мально пыриськытэк, Болгария Герма- 
нилы бадӟым юрттэт сётыны быгатоз 
аслаз продовольствиеныз, наоборот, 
Болгарилэн СССР-ды пумит войнае 
пыриськемез, ас страна пушказ фронт 
кылдытоз. (ТАСС).

Бусыосын стахановской уж‘есын юрттомы 
Красной Ариилы тушмонэз пазьгыны

ӞЕГ АРАИЗЭС БЫДЭСЪЯЛО НИ
Ключевсиой сельсоветысь колхоз- 

ннкъёс отечественной войналэн ну- 
налъёсаз по военвому ужало. Вань 
колхозъёсын туж организованно ок- 
тон-калтон ужъёс ортчо. «Чайка» 
колхоз (председателез Лубнин) толон 
ӟег аранзэ быдэстйз, „Красная звез- 
да® колхоз туннэ быдэстоз. Зод кут- 
скизы етӥн ишкон уж котыре, тросэз 
колхозъёс йыды арало ни.

Колхозникъёс юэз октон-калтонын 
самоотверженной уженызы образецъёс 
возьмато. <Коммунар> ко.лхозлэн ма- 
шинистэз Е. Д. Главатских нормая
4 га аран интые 5,15 гаозь ара, 
Е. Ельцов (<Чайка>), Н. но М. Невост- 
руевъёс(сЛенин сюрео) озьы ик ужан 
нормаосты трослы мудтэсэн быдэсъяло.

Тросэз колхозникъёе ужан нор- 
маоссэс киын араса мултэсэн быдэсъ- 
яло. Озьы 3. И. Матвеева („Ленин 
сюрес“ ) котькуд нуналэ 5 трудодень- 
лэсь трослы ужа, А. Ф. Дементьева
5 трудоденёзь. Таӵе примеръёс да-
соен.

Октон-калтон ужез умой ортчыто- 
нын бордгазет зол юрттэ. „Чагыр" 
колхозын (редакторез Я. К. Нагови- 
цын) дырыз-дыръя борд газетсы по- 
тылэ, со 3 номер лэзиз ни. „Новый 
труд“ колхозын но борд газет умой 
ужа.

БУСЫОСЫСЬ 
ИВОР‘ЁС

Сельсоветлэн вань колхозъёсаз 
НВХО-лы дышетскон мынэ. Тужгес ив 
„Красная звезда“  колхозын дышет- 
скон умой пуктэмын. Кружокен 
Е. И. Главатских дышетӥсь кивалтэ. 
Озьы ик умой дышетско <Чайка> 
колхозын но (кивалтэ дышетӥсь А. Г. 
Ноздеева).

Ключевской сельсоветысь колхоз- 
никъёс родиналэв благоезлы кужмысь 
ужало.

Вань колхозникъёс одйг мылкыдэн 
уло—кызьы'ке но ӝоггес удадтэм 
юэз октыны-калтыны, государетво 
азьын вань обязательствбосты дырыз- 
дыръя быдэстыны.

А. Павлов,
сельисполкомлэн председателез.

Колхозной луд‘ёсысь стахановец‘ёс
Советской нылкышноослэн группа 

зыл э н— работн ицаослэн, колхозница- 
ослэн, писательницаослэн, артистка- 
ослэн, трактористкаослэн но дружи- 
иицаослэн— письмозы, кудъёсыз СССР- 
ысь но быдэс дунве вылысь вань 
ныдкышноослы вазькизы, шедьтйз 
пӧсь пумитан Качкашурской сельсо- 
ветысь колхозницаослэсь. Асьсэлэн 
ударной уженызы фронт мышкын соос 
возьмато асьсэлэсь уръяськонтэм во- 
лязэс быдэс человечестволэсь урмем 
тушмонзэс— Гитлерез но солэсь про- 
хвостъёссэ вормонын.

Шер шедьтод октон-калтон ужын 
сыӵё колхозницаез, кудйз'уг~.быдэсъя 
сётэм нормаосты. „Большевик" кол- 
хозлэн 2-тӥ бригадаяз 15 нылкыш- 
ноос ужало, и ваньмыз сямен соос 
котьку но нуналъем нормаез мултэ- 
сэн быдэсъяло. П. Горбушина, 
М. Ворончихина но Л.  Ворончихина

эшъёс котькуд нуналэ нормая 0,15 
интые быдэн 0,20 — 0,23 гектар ки 
ын арало. Октон-калтон уж кухскем 
дырысен 7 нунал ӵоже гинэ соос 
быдэн 28-30 трудодень уя;аса вуизы 
ни. Таослэсь уг кылё Н. Ворончихи- 
на но У. Поздеева эшъёс („Удар- 
ник“  колхозысь'. Та колхозысь ик 
Ворончихина Александра Ильинична 
нуналаз 6 трудодень ужа.

Зӧк калыклэсь школьникъёслэн но 
кылемзы уг поты. Качкашурской на- 
чальной школаысь дышетскись Дрях- 
лова Вера („Большевик“  колхоз) 
нуналаз 0,17 гектарозь киын ара, 
Со школаын дышетскись ик Ворончи- 
хин Юра (со колхозысь ик) котькуд 
нуналэ 1,25 гектар интые 4 гекта- 
розь усыя.

П. Перевощиков,
зоотехник.

ф  Ураковской сельсоветысь кол- 
хозъёс 16 август азелы 30 процен- 
тозь ю-нянез октйзы-калтйзы. Ӝыны- 
езлэсь но трос октйзы ни „Новый 
труд“ но „Красная горка“  кодхозъ- 
ёс.

В. Караваев.
ф  Штанигуртской сельсоветысь, 

азьмынйсь колхозъёс пӧлысь одйгеныз 
ю-нянез октон-калтонъя „Урожай“ 
колхоз мынэ. Колхоз 75 гектар 
вылысь ӟег араз (нош ваньмыз кизе- 
мын— 134 гектар вылэ).

Колхозникъёс октон-калтон ужъё- 
сын вылй подъёмен ужало.

ф  Кожильской сельсоветысь кол- 
хозъёс 16 август азеды октйзы-кал- 
тйзы 400 гектаръёс, соос пӧлысь— 
егйн— 51 гектар, кӧжы— 20 но 
кылемез—ӟег.

15 августэ Ворошилов 'нимо кол- 
хоз, 16 августэ — Молотов [нимо кол- 
хоз кутсаськыны кутскизы.

А. Поздеев. 
 0 © ----------------

Кызьы ми ужаськомы боевой нуналъёсы

Моор художниклэн рисунокез. 
(„Иекусство" издательствоен пла- 
катысь поттэм реяродукция.

ТАСС-лэн фотохроникаез.

Асьмелэн вождьмы но дышетйсьмы 
Сталин эш, Советской Союзысь вань 
калыкды радио пыр вазькыса, вераз: 
„Асьмелы чик могатэк вань ужмес 
военной ладэ переетроить кароно, 
ваньзэ подчинить кароно фронтлэн 
интересъёсаз но тушмонэзпазьгонлы".

Глазов станциысь первнчной пар- 
тийной организация аслэсыыз ужзэ 
военноЙ ладэ переетроить карыны кут- 
СЕиз партийной ужысен, нош нырысь 
ик агитациысен. Агитколлектив кыл- 
дытыса, соос отчы асьсэлэсь умой 
коммунистъёссэс но комсомолецъёсеэс 
висъязы. Берло соос— дорожной мас- 
тер Лысков эш, счетоводъёс— Леком- 
цев но Мильчаков эшъёс, путьлэн 
бригадирез Владыкин эш, ремонтной 
рабочийёс— Жвакин но Князевэшъёс, 
Веретеняиков, Шихова, Русаков, Аб- 
решитов эшъёс но мукетъёсыз— ась- 
сэсты способной агитаторъёсын возь- 
мато, быгато вераськыны массаосын, 
калык пӧлы пыӵатыны жгучой снназь- 
кыланэз виресь Гитлерлы но вань со- 
лэн разбойничьей бандаезлы.

Нош милям агитаторъёслы та гинэ 
характерноен уг дуы. Тылын самоот- 
верженной ужлэсь вань важностьсэ 
валаса, соос агитаторской кыд- 
зылэн кужыменызы производственеой 
нормаоссэс быдэсъяны но мултэсэв 
быдэсч>яны рабочийёсты вискарытэк 
призывать каро.

Мирной дыре ӟеч ке но ужамы, 
нош али эшшо но умойгес ужаеькомы. 
Кылсярысь, цехъёс но околоткаос 
июльской планзэс 220 процентлэсь 
но мултэс быдэстйзы. Агитаторъёе 
зсьсэос стахзновской ужлэсь обра- 
зецсэ адӟыто. Агитатор Артемьев эш 
(товарной контора) добиться карысь- 
киз сое, что отын ваньмыз ужасьёс 
нормаоссэс муятэсэн быдэсъядо.

Первичной парторганизация агита- 
цнонной ужез быдэсак аслаз княз 
басьтыса сое конкретно но вадаса 
нуэ,. озьы луыса ужъёс азинлыко

мыно. Агитаторъёслэн иницизтивззыя 
август толэзьлэн азьло нуналъёсысеныз 
кутскыса котькуд цехын, околоткаын 
„Боевой листокъёс“ пото, кудъёсыз 
рабочийёслэсь самоотверженно ужамзы- 
лэсь примерзэс возьмато но кыдемъ- 
ёссэ стахановской амалэн ужаны ӧтё.

Нимысьтыз ик саклык висъя парт- 
организация дуриськисьёслэя, путе- 
обходчикъёсдэн бригадаосазы но мосто- 
вой но переездной сторожъёсын агит- 
массовой уж нуонлы. Бойналэн ны- 
рысетй нуналъёсысеныз отын, кытын 
кулэ вал, ми уйин дежурствоосты 
организовать каримы. 25 июньысен 
путеецъёс 12-часовой ужан нуналэ 
выжизы, кудйз ужлэн производитель- 
ностез выдэ но путевой хозяйствоез- 
лэн умоямез вылын трос шӧдйськиз. 
Сое таӵе дыдпус адӟытэ: путез туна- 
тонъя нюйьын план 250 процентлэсь 
мултэс быдэстэмын. Вагонъёслэн по- 
грузка но выгрузка улысь простойёс 
ичиёмылйзы.

Советской Союзысь вань калыкен 
ӵога милям рабочийёсмы фашизме 
пазьгонэн но быдтонэн мылныдзы 
тырмемын. Война кутскемлэн ныры 
сетй иуаалысеныз ик Глазов станци- 
лэн путезлэн 2-тй дистанциезлэн 
службаысьтыз рабочийёс но служащнй- 
ёс партилэсь но правительстволэсь 
котькыӵе заданизэ быдэстыны асеэс 
мобйлизованноен лыдъяло. Соос пӧ- 
лысь 65 процентэз яародной ополче- 
нилэн рздаз доброволецъёсын пыре- 
мын. Железнодорожннкл.чн нуналаз 
милям коллектнвмы воскресникын 
ужаз но обороналэн фондаз 5.000 
манеглэсь но трос сётйз.

Сыӵе улонэе улэ милям коллектив- 
мы, озьы ужало милям агитаторъёс- 
мы советской калыклэн великой оте- 
чественной войналэн кышкыт нуналъ- 
ёсаз.

П. Попов,
Глааов станцилэн первичной. 

парторганизациезлэн секретарез.

1-ти сентябре--дышетскон арлзн кутсконэз
РСФСР-лэн просвещениея Народной 

Комиссарез В. П. Потемкин эш выль 
дышетскон арлы дасяськон сярысь 
телеграфной указание сётйз народеой 
образованилэн ваньмызлы областной 
отделъёсызлы во автономной респуб.

Ванды но эн ышты

Сельской интыын 
противовоздушной оборона

Туала войнаын фронтлэн но фронт- 
лэн мышкызлэн пӧртэмлыксы ӧвӧл. 
Сьӧсёмем тушмон одйг кадь лек куӵ- 
кылэ войскаос вылэ но мирной ка- 
лык вылэ, городъёс но гуртъёс вы- 
лэ. Интыысь протйвовоздушной обо- 
ронаез юнматоно не только городъ- 
ёсын, озьы ик сельской населеяной 
пунктъёсын но.

Колхозъёсын, совхозъёсын но МТС- 
ёсын мпво -лэсь (местной противо- 
воздушной обороналэсь, самозащи- 
таезлась группаоссз кылдытъяно. 
Совхозъёсын но МТС-ёсын —  та 
группаосты кылдытэ кивалтйсьёс 
работникъёс пӧлысь одйгез, колхозъ- 
ёсын— нимаз висъям мурт— правле- 
'нилэн членъёсыз пӧлысь яке колхоз- 
никъёс пӧлысь.

Та группаос люкисько звеноослы: 
пожарной звено, медико-санитарной 
звево, ветеринарной звено но охра- 
налэн но наблюденилэн звеноез.

Пожарной звено—та сельской 
добровольной пожарной дружняа, 
кудаз 10-12 колхозникъёс пыро. 
Звенолэн обязанностез —  пожаръёс 
луэмлэсь возьман но соосты кысон. 
Дружинникъёс Пӧжарной тйрлыклэсь 
ӟечлыксэс эскеро, сое йылэто, дежу-

рить каро пожарной сарайын, ю 
кеносъёс дорын, кизем юос дорын 
но кабанъёс дорын. Соос эскеро аз- 
баръёсты но сюресъёсты, отысь ӝог 
сутскыны кутскись тйрлыкъёсты окто, 
корка сигъёсысь пӧртэм жагез сюзя- 
ло. Соос ик эскеро, вань-а котькуд 
коркан ву, луо яке кӧс сюй, куд- 
ёсыз кулэ луо зажигатедьной бомба- 
бсты но соослэсь луэм пожаръёсты 
кысыны.

Туж кышкыт , дыръя пожарной 
звено населенилы тревога ялэ. 
Звенолэн членъёсыз зажигательной 
бомбаосты но соослэсь луэм пожаръёс- 
ты кысо, кыеэм бере бомбаослэсь
кылем люкетъёссэ люкало но соосты 
музъеме копало.

Звеноен мед кивалтоз опытной 
пожарник. Воздушной нападение
дыръя вань дружиннйкъёс чурыт 
мед тодозы асьсзлзсь интыззо 
но асьсзлзсь обязанностьёс- 
сзс.

Противопожарной тйрлык (бек- 
чеос, ведраое, лопатаос, багоръёс, 
тйръёс, домъёс), запас ву, луоен
ящикъёс— ваньмыз ӟечлыко порядо- 
кын но действие котькуд минутэ 
дасесь мед луозы.

Мёдико-санитарной звеноын , 4 
муртлэсь ӧжыт медам луы. Та зве- 
ное пыро РОКК-лэн (Общество Ерас- 
ного Креста) членъёсыз во нылкыш- 
ноос, кудъёсыз специальной подго- 
товкаез ортчемын „(Готов к саки- 
тарной обороне“  значоклы норма- 
осты сдать каремъёс). Звеноен ки- 
валтэ фельдшер, медсестра яке врач 
(вань ке со).

Звенолэн обязанностьёсыз—сӧсыр- 
мемъёслы но пострадавшойёслы ны- 
рыеь юрттэт сётон, населениен сани- 
тарной яодготовкаез ортчытон.

Звеноын мед луозы запасын ме- 
дикаментъёс но перевязочной сред- 
ствоос, а кулэ дыръяз носилкаос, 
раненойёсты нулдон понна автома- 
шинаез яке уробоез луыны кулэ.

Ветеринарной звено 3-4 муртлэеь 
кылдытйське (кытын пудо 100 йыр- 
лэсь но трос лыдъяське, отын 10-12 
муртлэсь ветсринарной группа кыл- 
дытйське). Звено (яке группа) эске- 
ре сое, чтобы пудо гидъёс, пудо- 
ослэн фермаоссы дорын пӧртэм люке- 
тйсь силё медам луы, чтобы воздуш- 
ной нападение дыръя пудо юнгес ик 
кышкантэм интые—нюке, нюлэеэ 
нуэмын мед луоз. Осколокъёслэсь, 
пуляослэсь но тыллэсь сӧсырмем пу- 
доослы ветеринарной юрттэт сётэ; со 
понна ик солэн медикаментъёслэн 
звеноез мед луоз.

Охраналэн но наблюденилэн звено 
ез кылдытйське, тужгес ик, егит 
адямиос пӧлысь. Со звеноысь боецъ- 
ёс дежурить каро бусыосын вйшка- 
ос вылын, возьмало складъёсты, 
пудо гидъёсты, кизем юосты, еадъ- 
ёеты но общественной зданиосты. 
Нош озьы ик соос светомас^сировка- 
ез соблюдать карем сьӧры эскеро 
на. Воздушной нападениос дыръя 
звенолэн боецьёсыз населениез щедь- 
ёсы но мукет укрытиосы ватскыны 
юртто. Нош пожар ке потэ, звено 
колхозлэсь, совхозлэсь, общественной 
организацйлэсь но гражданъёслэсь 
личной имуществозэ возьмало но спа- 
сать каро.

Вусыосын Дозорной служба понна 
(бусыын ужъёс мынон дыръя) но до- 
зоръёсын связез возён понна звено 
13-14 аресъем пиналъёсты ужаны 
кыске. Ояыт адӟытйз, что пиналъёс 
самозащиталэн группаосызлы актив- 
ной юрттйсен луо шуса.

Охраналэн но наблюденилэн звено- 
ез милицилэн органъёсынызы но ис- 
требительной батальонъёсыныз тесной 
герӟаськон возё, охраналэн звеноезлэн 
боецъёсыз юртто шпионъёсты но ди- 
версантъёсты кутылыны.

Юн кулэ дыръя сзмозащиталэн 
ужез борды кодхозлэн, совхозлэн но 
МТС-лэн ваньмыз зӧкъёсыз ужаны 
кыскысько.

ликаослэн просвещсния Наркоматъёс- 
сылы.

РСФСР лэн ваньмаз школаосаз 
дышетскон кутскоз 1-тй сентябре.

Ваньзэ нылпиосты всеобщой дыше- 
тонэ кыскон понна, просвещенилэн 
интыосысь органъ^сыз аеьсэлэн тер- 
риторизы вылын улйсь нылпиосты 
лыдэ басьтояо луо (регистрация орт- 
чытоео), озьы соосты ас дыраз шко- 
лаосы кысконо. Народной Комиссар 
велэктэ, что дышетскисьёслэн выль 
контингентъёссы луон дыръя народ- 
ной образованилэн о1делъёсыз но 
автономной республикаослэн нарко- 
матъёссы усьтыны быгато дополни- 
тельной классъёс но школаос.

Дышетскисьёсты интыяны площадь 
тырмымтэ дыръя, наркомлэн указанн- 
езъя, школаоеын куинь сменаен
ужаны лэзиське. Куинь сменаен
ужан дыръя урокъёслэн кузьдалазы
40 минут, вискаронъёе 5 минут
луыяы кулэ.

Просвещенилэн интыысь органъё- 
сыз ужрадъёс кутоно луо нылпиосды 
сион-юон организовать карон, соосты 
пыдкутчанэн но дйсен свабжать ка- 
рон понна. Здравоохраненилэк ор- 
ганъёсыныз валче соос нылпиослы 
санитарной надзор но медицинской 
обслуживанне организовать карсно 
луо.

Подполковник А. Пастухов.

АССР-ёслэн просвещениея нарко- 
матъёссылы Народной Комиссар 
К0СЙ5— та ужрадъёсты быдэсъян 
дыръя уже кутыны общественност- 
лэсь, родительёслэсь, комсомольской 
организацнослэсь юрттэтсэс.

